
Мәкаләдә мәктәпкә килгән яшь укытучы алдында торган авырлыклар, бурыч һәм максатлар бәян ителә, аларга ирешү юллары күрсәтелә. Шулай ук интернет челтәреннән һәм  яңа технологияләрдән файдалануның уңай нәтиҗәләре турында кайбер фикерләр җиткерелә. 
            Мәктәптә беренче елын эшли башлаган яшь укытучы яңа коллективка, эшенә тиз генә ияләшә алмый. Бу нилектән килеп чыга? Әле мәктәп бусагасыннан чыгып киткәненә дә күп вакыт үтмәгән ләбаса укытучының...
Яшь укытучыларның эштән канәгать булмавына тәэсир итүче мондый факторлар бар дип уйлыйм:
· педагогның  социаль  статусы түбән булуы;

·  артык күп эш йөкләнү( плюс электрон журналлар);
·  хезмәттәшләр һәм җитәкчеләр, шулай ук укучылар белән үзара  мөнәсәбәт урнаштыра алмау;

· мәгариф учреждениеләренен, укыту-матди базасы чагыштырмача ярлы булуы;
· педагогик коллективның, нигездә, хатын- кызлардан гына торуы.

      Индивидуаль эш алып бару — педагогик остазлыкның кик таралган hәм нәтиҗәле формасы. Ул төрле алымнар кулланып гамәлгә ашырыла: укыту һәм тәрбиянең мөһим проблемалары турында әнгәмәләр, дәресләр системасын яки аерым бер темага дәресне ничек уздыру турында бергәләп килешү; дәресләргә яки класстан тыш чараларга кереп утыру, соңыннан аларга анализ ясау, дәресне үткәрү формалары турында фикер алышу; яңа китаплар белән танышу; яшь укытучының бер уку елындагы укыту-тәрбия эшчәнлеген өйрәнү һ.б.ш. чаралар бар. 
   Шулай ук дәресләргә куелган таләпләрне дә онытмаска кирәк. Болар ниндиләр соң? Искә төшерик әле. 

1. Дәреснең этаплары арасында эзлеклелек.

2. Яңа материалны аңлатканда, укыту материалын сайлаганда үткән темага һәм алда өйрәнеләчәк темага бәйләнеш.

3. Үсеш булдырып укыту идеяләренең дәрестә кулланылышы. 

4. Татар һәм рус телләре арасында бәйләнеш булдырып укыту.

5. Балаларга индивидуаль һәм дифференциаль якын килү дидактик принципларының үтәлеше һәм аларның нәтиҗәлелеге. 

6. Укучыларның дәрестә:

* бәйләнешле сөйләмнәрен ;

* орфографик күрә белү сәләтләрен;

* танып-белү активлыгын үстерү;

* иҗади үсешләрен булдыру.

7. Дәреснең тәрбияви тәэсире. Балаларда милли үзаң булдыру. 

          Хәзер инде информацион технологияләрне куллана белүче яңа тип педагог кадрлар  буыны үсеп җитте. Мәгълүмати компьютер технологияләре нигезендә төзелгән яңа буын укыту материаллары укучының мөстәкыйль уку эшчәнлеген активлаштырырга, шулай ук укучы һәм укытучы эшчәнлегенең юнәлешен һәм характерын да үзгәртергә тиеш. Әлеге үзгәрешләр укытучы белән укучы арасындагы үзара багланышларның характерын үзгәртүгә китерәчәк. Бу нәкъ менә инновацион  эш булып тора. Мондый очракта укучыларда җәмгыять таләп иткән сәләт формалаштыру белем бирүнең яңа нәтиҗәсе була ала һәм булырга тиеш. Бу түбәндәгеләрдән гыйбарәт: 

· укый алу сәләте;

· коммуникабельлек, коллективта эшли алу сәләте;

· кирәкле белемне сайлап ала белү һәм моның өчен җаваплылык хисе тою сәләте;

· мөстәкыйль фикерләү һәм эш итү сәләте; 

· традицион булмаган бурычларны хәл итә белү, фән буенча тупланган интеллектуаль, гомуми осталыкны  һәм күнекмәләрне файдалана алу сәләте.

        Бүген электрон укыту-методик комплектлар ике программа- федераль үзәкнең мәгарифне үстерү программасы һәм кадрлар әзерләүнең милли фонды программасы нигезендә төзелә. Инновацион дәреслекнең яңа моделен булдыру һәм төрле фәннәр өчен электрон  уку әсбаплары төзү бурычы куелган иде һәм ул гамәләгә ашырыла. 

     Мин Буа районы Түбән Наратбаш төп мәктәбенең татар теле һәм әдәбияты укытучысы булам. Шушы программа нигезендә мәктәбебезгә татар теле һәм әдәбиятыннан соңгы еллар эчендә берничә төрле диск кайтты. Аларның берничәсен санап китәсем килә:”Г. Тукай. Иҗаты һәм тормышы”, “Борынгы һәм урта гасыр әдәбияты. 9 нчы сыйныф өчен кулланма”, “Г.Исхакый.Тормыш юлы һәм иҗаты”,”Муса Җәлилгә багышланган “Гасырларда калыр батырлык” һ.б. Бу кулланмалар һәм  эшләнеше белән, һәм бай материаллары белән  китап киштәләребезне бик лаеклы рәвештә тулыландырырга хокуклы. Шулай ук “Бала” интерактив китапның интернет челтәренә куелуы да безнең эшне бермә-бер җиңеләйтте. Кул астындагы материаллар белән эшләргә, тагын да баерак мәгълүматларга ия булырга тырышырга һәм укучыларга аң-белем бирү юлында армый-талмый эшләргә насыйп булсын. 










